[bookmark: _GoBack] შიდა აუდიტის დეპარტამენტმა მოიკვლია ინფორმაცია სს „გეფას“ მიერ მორფინის სულფატის გახანგრძლივებული გამოთავისუფლების 30მგ ტაბლეტების სამინისტროსთვის უსასყიდლოდ გადმოცემის თაობაზე. 
საკითხში გარკვევის მიზნით ინფორმაციები მოვიძიეთ:
· სსიპ - სოციალური მომსახურების სააგენტოს ჯანმრთელობის დაცვის პროგრამების დეპარტამენტის მოსახლეობის სპეციფიკური მედიკამენტებით უზრუნველყოფის სამმართველოდან;
· სსიპ -  წამლის სააგენტოს ნარკოტიკების ლეგალური ბრუნვის სამმართველოდან;
· სსიპ - წამლის სააგენტოს ინსპექტირების სამმართველოდან (ეს უკანასკნელი, მნიშვნელოვანი იყო, მიღებული ინფორმაციების რეალობის დასადგენად).
მიღებული ინფორმაციების ანალიზის საფუძველზე მოგახსენებთ შემდეგს:
ინკურაბელურ პაციენტთა მედიკამენტებით უზრუნველყოფის სახელმწიფო პროგრამის ფარგლებში, სსიპ - სოციალური მომსახურების სააგენტო, ყოველწლიურად ახორციელებს მორფინის სულფატის შესყიდვას 4 სხვადასხვა დოზით: 15მგ, 30მგ, 60მგ, 100მგ ტაბლეტი ბოთლში. 
დაგეგმარების პროცესში, შესასყიდი რაოდენობის განსაზღვრა, სააგენტოსა და შემდგომში სამინისტროს ჯანმრთელობის დაცვის დეპარტამენტის მიერ, ხდება მიმდინარე ეტაპზე არსებული მარაგის, წლის ბოლომდე მოსალოდნელი ხარჯის და ბუფერული პერიოდის გათვალისწინებით. საბოლოო ჯამში, ხდება მიღებული რაოდენობის დამრგვალება კოლოფების დონეზე.
აღნიშნული მედიკამენტის მომწოდებელია გეფა (მანამდე - ჯი პი სი). 
სსიპ - წამლის სააგენტოს ნარკოტიკების ლეგალური ბრუნვის სამმართველოდან მიღებული ინფორმაციის თანახმად, მორფინის ტაბლეტირებული წამლის ფორმის იმპორტი საქართველოში ხორციელდება, მხოლოდ ჯანმრთელობის დაცვის სახელმწიფო პროგრამის - „ინკურაბელურ პაციენტთა პალიატიური მზრუნველობა“ - ფარგლებში. 
იმპორტს ახორციელებს სახელმწიფო ტენდერში გამარჯვებული ავტორიზებული აფთიაქი, რომელმაც შესაძლებელია, მოითხოვოს იმპორტის წინასწარი შეთანხმების დოკუმენტი, ტენდერით გათვალისწინებულ ოდენობაზე მეტი ოდენობით, ვინაიდან, საქართველოს კანონმდებლობით, აღნიშნული მედიკამენტის რეალიზაციისთვის დადგენილია სერიული კონტროლის[footnoteRef:1] განხორციელების ვალდებულება, რაც საჭიროებს ფარმაცევტული პროდუქტის დამატებით ოდენობას (,,აკრძალულია სპეცკონტროლს დაქვემდებარებული იმ ფარმაცევტული პროდუქტის რეალიზაცია, რომელსაც არ აქვს ჩატარებული სერიული კონტროლი'' – საქართველოს კანონი „ნარკოტიკული საშუალებების, ფსიქოტროპული ნივთიერებების, პრეკურსორებისა და ნარკოლოგიური დახმარების შესახებ“).  [1:  სერია – საწყისი ნედლეულის, შესაფუთი მასალის ან პროდუქციის განსაზღვრული რაოდენობა, რომელიც ექვემდებარება დამუშავებას ერთ ან რამდენიმე შემდგომ ტექნოლოგიურ პროცესში იმგვარად, რომ მიღწეულ იქნეს მისი ერთგვაროვნება;
უწყვეტი წარმოების პირობებში სერია უნდა შეესაბამებოდეს პროდუქციის განსაზღვრულ ნაწილს, რომელიც ხასიათდება სავარაუდო ერთგვაროვნებით. წარმოების განსაზღვრული ეტაპების დასასრულებლად ზოგჯერ აუცილებელია სერიის (პარტიის) დაყოფა გარკვეული რაოდენობის ქვესერიებად (სერიებად), რომლებსაც მოგვიანებით აერთიანებენ საბოლოო ერთგვაროვანი სერიის (პარტიის) მისაღებად
] 

ამასთან,  მორფინის ტაბლეტირებული ფორმის მწარმოებელი - SpecGx-აშშ (Mallinckrodt) წინააღმდეგია სტანდარტული შეფუთვის (1200 ტაბლეტი) დარღვევის, რაც, ხშირ შემთხვევაში, იწვევს იმპორტიორი პირის მიერ, ტენდერით გათვალისწინებულზე მეტი ოდენობის იმპორტის განხორციელებას. 
	ამდენად, სატენდერო პირობებით გათვალისწინებულზე მეტი ოდენობით მორფინის სულფატის ტაბლეტირებული ფორმის იმპორტი განპირობებულია ორი მიზეზით: სერიული კონტროლისთვის საჭირო ოდენობითა და მედიკამენტის საერთაშორისო მომწოდებლის მიერ სტანდარტული შეფუთვის დარღვევაზე უარით.
შესაბამისად, კომპანია „გეფა“, ტენდერის ვალდებულების შესრულების მიზნით, იძულებული ხდება, მეტობით შემოიტანოს აღნიშნული პროდუქტები.
აღსანიშნავია ისიც, რომ  სსიპ - წამლის სააგენტოს ინსპექტირების სამმართველოდან მიღებული ინფორმაციის თანახმად, მორფინის სულფატის ტაბლეტების ბრუნვა დაფიქსირებულია, მხოლოდ იმ იურიდიული პირების მიერ, რომლებიც ახორციელებენ სახელმწიფო პროგრამით შემოტანილი ონკოინკურაბელური და სომატური პაციენტების საჭიროებისთვის განკუთვნილი ნარკოტიკული საშუალებების გაცემას, ანუ, მხოლოდ „გეფას“ მიერ, რომელსაც მედიკამენტი შემოაქვს, მხოლოდ და მხოლოდ ხსენებული სახელმწიფო პროგრამის მიზნებისთვის. ამდენად, მოწოდებული ინფორმაციის თანახმად, მორფინის სულფატის ტაბლეტირებული ფორმის ბრუნვა სააფთიაქო ბაზარზე არ ფიქსირდება.
შესაბამისად, ზედმეტ ოდენობას (თუ ასეთი დარჩა შეფუთვიდან გამომდინარე) გადმოგვცემს საჩუქრად, უსასყიდლოდ. ასე, მაგალითად:
· 2014 წელი - 15მგ–300 ტაბლეტი, 30მგ – 700ტაბლეტი, 60მგ - 900 ტაბლეტი;
· 2015 წელი  - 15მგ–390 ტაბლეტი, 30მგ – 190ტაბლეტი, 60მგ - 590 ტაბლეტი, 100მგ–590 ტაბლეტი;
· 2016 წელს ტაბლეტების არცერთი დოზის შესყიდვა არ გაგვიხორციელებია არსებული მარაგიდან გამომდინარე;
· 2017 წელი –  უსასყიდლოდ მიღება არ განხორციელებულა. სავარაუდოდ, შესყიდული და საანალიზო რაოდენობა დაემთხვა შეფუთვას;
· 2018 წელი –  უსასყიდლოდ მიღება არ განხორციელებულა. სავარაუდოდ, შესყიდული და საანალიზო რაოდენობა დაემთხვა შეფუთვას;
· 2019 წელი – 15მგ–200 ტაბლეტი,  60მგ - 300 ტაბლეტი, 100მგ– 900 ტაბლეტი; 
ამ ეტაპზე შემოთავაზებულია 30 მგ #100 - 10 ბოთლის უსასყიდლოდ მოწოდება. 
უსასყიდლოდ მიღებული ტაბლეტების ხარჯვა მიმდინარეობს ბენეფიციარებზე (მოთხოვნის შესაბამისად), ზუსტად იმავე პრინციპით, როგორც ხელშეკრულებით მიღებული ტაბლეტების შემთხვევაში. ამასთან, ხდება უსასყიდლოდ მიღებული რაოდენობის გათვალისწინება მომდევნო წლის შესასყიდი რაოდენობის დაგეგმარებისას, რაც დასაგეგმ რაოდენობას ამცირებს მიღებული ოდენობით (თუ რა თქმა უნდა მარაგი არ ამოიწურა დეგეგმვამდე პერიოდში).
 ზედმეტი ოდენობებით მედიკამენტის შემოტანის პრევენცია შესაძლებელი იქნება მომდევნო წლის დაგეგმვისას, საანალიზო ნიმუშებისა და შეფუთვებში მედიკამენტების რაოდენობის გათვალისწინებით, თუმცა აღნიშნულსაც ახლავს შემდეგი რისკები:
· წინასწარ უცნობია თითოეული დოზისთვის რამდენი სერია იქნება მოწოდებული;
· მომწოდებლის ცვლილების პირობებში (რაც სავსებით დასაშვებია ტენდერის მსვლელობის დროს) შესაძლებელია, შემოთავაზებულ მედიკამენტს ჰქონდეს სხვაგვარი შეფუთვა.
გვინდა აღვნიშნოთ, რომ შიდა აუდიტის დეპარტამენტმა მიმდინარე ეტაპზე მოიკვლია, მხოლოდ ინფორმაცია იმ მიზეზების შესახებ, რომლებმაც განაპირობა სს „გეფას“ მიერ სახელმწიფოსთვის მორფინის სულფატის ჩუქების საჭიროება. რაც შეეხება, ზოგადად, მორფინის სულფატის შესყიდვას და რისკებს, რომლებიც დაკავშირებულია წლების განავლობაში, მხოლოდ ერთი მომწოდებლის არსებობის პირობებში შესყიდვის განხორციელებასა და გადახდილი ფასის ადეკვატურობასთან, ვფიქრობთ, უნდა გახდეს მსჯელობის საგანი ყველა შესაბამისი სამსახურის ჩართულობით. შიდა აუდიტის დეპარტამენტი მზადაა, წარმოადგინოს თავისი მოსაზრებები აღნიშნულ საკითხთან მიმართებაში.


